
Air District, nakiisa sa laban para pigilan ang USPS sa pagpapalit ng 
bultuhang delivery fleet ng mga sasakyang pinapagana ng fossil fuel 
Ang kasalukuyang fleet plan ng USPS ay hahantong sa maraming dekada ng 
pagpaparumi ng hangin at mga emisyon ng GHG 

 

SAN FRANCISCO – Inanunsyo ng Distrito ng Pamamahala sa Kalidad ng Hangin ng Bay Area (Bay 
Area Air Quality Management District) ngayong araw na nakikiisa ito sa kaso ng Estado ng California 
laban sa United States Postal Service para pigilan ang ahensya sa pagpapalit ng 90 porsyento ng 
delivery fleet nito ng mga sasakyang pinapagana ng fossil fuel. 
 
Lampas isang dosenang iba pang estado, ang Distrito ng Columbia at Lungsod ng New York ang 
nakiisa na rin sa inihaing kaso ng Distrito ng Hukuman ng Estados Unidos para sa Northern District 
ng California. Iginigiit ng kaso na obligado ang Postal Service na sumunod sa isang prosesong 
iminandato ng Batas sa Pambansang Patakaran sa Kalikasan (National Environmental Policy Act o 
NEPA), pero hindi nito ito napatupad. 
 
“May malaking oportunidad ang Postal Service na gumamit ng elektrisidad sa delivery fleet nito para 
mabawasan ang pagpaparumi sa hangin at mga greenhouse gas, pero pinili pa rin nito ng hinaharap 
na pinapagana ng fossil fuel,” sabi ni Damian Breen, senior deputy na tagapagpaganap na opisyal 
ng mga pagpapatakbo/pagpapatupad sa Air District. “Ang kasalukuyang tunguhin ng Postal Service 
ay nagpapanatili sa tunay at pangmatagalang epekto sa kalusugan para sa mga lokal na komunidad 
– kung saan marami ang mga community of color na nahihirapan na sa pagpaparumi ng hangin. 
Hinihiling lang Estado ng California, ng Distrito ng Hangin, at ng ating mga katuwang na ipatupad 
ng Postal Service ang obligasyon nitong sundin ang mga prosesong iminandato ng pederal  
na batas.” 
 
Ang mga emisyon ng tailpipe mula sa 5.3 milyong sasakyan ng Bay Area ay humigit-kumulang 28 
porsyento ng emisyon ng GHG ng rehiyon at malaking bahagi ng iba pang nagpaparumi sa hangin 
– 31 porsyento ng carbon monoxide at 12 porsyento ng mga nitrogen oxide. 
 
Sa pagtatapos ng 2020, ang Bay Area ay tahanan ng mahigit 214,000 zero na emisyong sasakyan 
at mahigit 29,000 pampubliko o shared na EV charging station. Nagtakda ang California ng layunin 
ng limang milyong de-kuryenteng sasakyang ibebenta hanggang 2030, kasama ang pagbebenta ng 
mga bagong sasakyan na pinapagana ng gasolina na tradisyonal na light-duty na matatapos na ang 
produksyon pagdating ng 2035. Ang Air District ay nagtakda ng target na 90 porsyento ng mga 
sasakyan sa Bay Area ay dapat maging zero na emisyon na bago ang 2050, nang may interim target 
na 1.5 milyong zero na emisyong sasakyan sa pagdating ng 2030.  Mahalaga ang mga layuning ito 

sa pagtulong sa California na makamit ang pangmatagalang target nito sa pagkamit ng carbon 
neutrality sa pagdating ng 2045. 
 

Ang Distrito ng Pamamahala sa Kalidad ng Hangin ng Bay Area ay ang panrehiyong ahensya na 
responsable para sa pangangalaga ng kalidad ng hangin sa Bay Area na may siyam na county. 
Makipag-ugnayan sa Distrito ng Hangin sa pamamagitan ng Twitter, Facebook, at YouTube. 

